Boek 40 - Aanmanings en waarskuwings
Boek 40 - Aanmanings en waarskuwings
Voorwoord
Aansporinge (Johannes14). Intrek in die hartswoning
Aansporing om ywerig te arbei vir die ryk van God
'n Wys op die natuurkatastrofe. Dringende aanmaning om uself voor te berei
Ernstige aansporing om Christelike naasteliefde te beoefen
Ernstige aansporing om te werk aan die siel
Aanmaning om standvastig te bly in die geloof
Ernstige aanmaning om te dink aan die lewe na die dood
Aanmaning om die verganklike te laat los - geestelike besit
U plig om deur te gee. Waarskuwing vir vreemde kennis
Die laaste reddingswerk - roepers en vermaners
Wag u vir valse profete?
God se vermanende stem - nuwe tydperk
God se waarskuwing vir die kwellinge van die hernieude kluistering
Wag u vir die teenstander? Die stryd teen hom
'n Ernstige waarskuwing om die wêreld nie aan te hang nie
Waarskuwing teen skyn en uiterlikheid
Aansporing aan alle arbeiders in die wingerd
Aansporing om weerstand te bied in die eindtyd
Vermoë om te oordeel. Waarskuwing teen die werksaamheid van die teenstander


Voorwoord

Hierdie deel spoor ons aan om die goeie weg te (bly) gaan en van hieruit ook andere te help, hulle waarsku teen misleiding en aanvalle van die teenstander. God gee riglyne, aanmanings en waarskuwings vir ons lewenswandel, `n weg met Hom as Doel

Stryd sal daar wees op hierdie geestelik duister planeet, die tyd wat die mensdom ter beskikking staan is byna ten einde. Maar met God se hulp moet die liefde standhou deur ons en — oorwin.

Die mens kom op `n kruispad: weer `n ewige lang kluistering, of - op weg gaan na die oneindige geluksaligheid. Hy wat met God se hulp volhard tot die einde, hy wat oorwin, sal dan die nuwe paradys bewoon.

G.F.K

Aansporinge (Johannes14). Intrek in die hartswoning

B.D. 3238 - 30/31 Augustus 1944

U hart moet rein en vlekkeloos wees as u My daarin wil opneem. En dus moet u u bes doen om edeler te word en slegs goeie gedagtes in u te hê, elke opwelling moet ver van u bly, u moet mekaar in vreedsaamheid en liefde bejeën, geen wrok of haat in u laat opkom nie, u moet steeds tot hulp bereid wees en u krag gebruik om in die liefde te werk; u moet herhaaldelik versonke wees in gebed en ook aan die gestorwenes dink (onder gebed), u moet barmhartigheid beoefen en in alle geduld die swakhede van die medemense verdra en nie wil uitblink nie, veel eerder in deemoed en sagmoedigheid diensbaar wees waar u maar `n werk van liefde kan verrig. Want dan alleen gaan u aard na My, wanneer u uself inspan om My in alles na te volg, wanneer u voortdurend werk aan uself en alle foute en swakhede aflê. Dan kan Ek My Heer maak van u hart en in u woon en werksaam wees.

Dit is al `n bomatige groot geluksaligheid op aarde, want wanneer Ek Self by u is, bestaan daar geen nood meer nie, geen aardse leed en geen smart nie, want u liggaam voel niks meer nie, slegs vir die wêreld skyn dit nog gevoelig te wees, ter wille van die mense wat nie `n hoë graad van rypheid het nie, of wat nie My teenwoordigheid toelaat nie. En dus is Ek ook nie duidelik te herken nie, maar die mensekind wat die voorwaarde vervul het om te geniet in My teenwoordigheid, voel My nabyheid en is bomate geluksalig. Dié hoor My en is gelukkig met My stem.

En elke mens kan homself die geluk verskaf as hy ywerig na volmaaktheid streef, as hy alles doen om My welgevalle te verwerf en sy hart vorm tot liefde. Want dan trek hy My onvermydelik tot homself en Ek verblyf in sy hart en gaan nooit meer van hom af weg nie. As u egter gebreke het en u nie inspan om dit kwyt te raak nie, rig u `n hindernis op vir My en My werksaamheid en Ek bly dan ewig onbereikbaar vir u. U sal ernstig moet wil en van My die krag vra om die wil te realiseer en u sal alles moet doen om vooruit te gaan in u ontwikkeling, u sal uself moet ondersoek en u foute bestry, u sal in die goeie moet wedywer en steeds daarna strewe om u te vervolmaak, dan sal My liefde u bystaan en krag sal u toestroom - u strewe sal resultaat hê, u sal Myself kan opneem in u hart, en dit beteken geluksaligheid, alreeds op aarde, en ewige vereniging in die geestelike ryk.

Want die vereniging met My neem alle aardse node van u weg, sy maak u vry en vol van krag, sy onthef u van u gebondenheid aan die aarde en daar word in u `n kennis ontsluit wat u gelukkig sal maak en aanspoor om tot die uiterste werksaam te wees in liefde. Want My stem weerklink dan aanhoudend in u en Ek onderrig u en lei al u weë, u dade, u gedagtes en u wil. Dog dwing Ek u nie, maar u hart, wat u My vrywillig aangebied het, het dieselfde wil in haarself, wat uself totaal onder My Wil geplaas het en daarom kan die mens nie meer anders dink en wil nie, en dit is die grootste saligheid om een te wees met My Wil.  

Strewe daarom met alle ywer hierdie vereniging met My na, werk aan uself en vorm u tot liefde, sodat Ek in alle volheid by u kan wees, sodat Ek My intrek kan neem in u hart en u nie meer eensaam en verlate sal wees nie, sodat My liefde u gelukkig kan maak en My krag u kan toestroom, sodat u die weg oor die aarde nie meer alleen sal gaan nie, maar in My `n voortdurende Begeleier sal hê.

Amen
Aansporing om ywerig te arbei vir die ryk van God

B.D.3931 - 8 Desember 1946

Waar die geleentheid homself voordoen, moet u praat vir My en My woord versprei, want die nood om u heen is groot en u kan dit alleen teengaan deur die gedagtes van die medemense op My te rig. Ek alleen kan die aardse nood ophef en Ek sal dit ook doen, sodra die mense hulleself self inspan om vir eers die geestelike nood op te hef. Hulle staan vlak voor die afgrond en alleen die eie wil kan hulle daarvan wegruk, want hulle moet self eers wil dat Ek hulle bystaan met My barmhartigheid en krag, dan is ook My Liefde bereid om hulle nog ter elfder ure te help. En om hierdie rede sal u hulle My leer (van die liefde) moet verkondig, u sal hulle in kennis moet stel van My woord, sodat hulle op die hoogte kan wees van My Wil, en soos hulle My woord gelowig aanneem, ook probeer om daarvolgens te lewe. En hulle siele sal gered wees.

En as u nou weet hoe dringend nodig u arbeid is vir My ryk, as u bereid is om hierdie arbeid te verrig om die siele van die medemense te help, dan sal dit ook vir u begryplik wees dat daar goed vir u gesorg sal word, waar u in My diens is, want iedere werkgewer sorg vir Sy knegte en des te sorgsamer, hoe bereidwilliger instrumente hulle vir Hom is.

En so roep Ek u steeds weer toe: Laat alle aardse sorge van u afval, neem alleen u geestelike arbeid ter harte, wees ywerig werksaam vir My en al die ander wat u vir u aardse lewe nodig het, sal Ek vir u doen, Ek sal u weg op aarde gelyk maak en u ongedeerd na die doel voer. Elke dag is kosbaar en elke dag moet u vir My en My ryk arbei.

Steeds weer sal u mense teëkom wat voortgaan sonder om op hoogte te wees van hulle opdrag op aarde, steeds weer sal u uself kan oortuig van die swak geloof van die medemense, of van hulle totale ongeloof, en steeds weer sal u vir My kan bly praat, u sal getuienis kan aflê van My groot Liefde en Erbarming wat aan u geopenbaar is deur die toekom van My woord. Oral sal u geleentheid hê om in My Naam te praat en opheldering te gee, dwaallere reg te stel en dus algehele waarheid te versprei, net soos wat dit My Wil is. Hoe die mense hulleself daarteenoor instel, word aan hulle self oorgelaat, maar sonder die oordrag van die suiwere waarheid, sonder kennis van My woord, is die weg na My vir hulle verborge, en u moet hulle wys op die korrekte weg, u moet My liefdesleer aan hulle verkondig en haar nadruklik op die hart bind, dat hulle hulleself moet verander tot liefde.

Luister hulle na hierdie aansporinge, dan is hulle ook al geestelik en liggaamlik geholpe, want sodra hulle hulle bes doen om in die liefde te lewe, sal hulle aardse lewensomstandighede ook `n verbetering ondergaan, omdat Ek dan geen so harde opvoedingsmiddel meer hoef te gebruik om hulle te help nie, as hulle eenmaal die weg gegaan het wat na My lei - die weg van die liefde.

Spoor hulle aan tot liefde en wys hulle op My en My aardse lewenswandel, waar Ek hulle `n lewe van Liefde voorgeleef het en hulle gebied het om My na te volg in hulle lewe. Stel hulle nadruklik die seën van `n lewe in liefde voor die gees en die groot gevaar van hulle ondergang, as hulle geen ag slaan op My gebod van die liefde nie, en kondig hulle die nabye einde aan en met gevolg die noodsaaklikheid van `n verandering tot liefde. En u sal energieke arbeiders wees in My wingerd en seker kan wees van elke ondersteuning van My kant.

U hoef self geen enkele aardse sorg te maak oor u lewenslot nie; net soos dit goed is vir u, so lei Ek u, en die versekering van My beskerming kan vir u waarlik waarborg wees vir `n sorgelose bestaan, as u maar vasstaan in die vaste onwankelbare geloof.

Maar wie Ek as arbeider in diens geneem het, sy geloof sal ook die sterkte bereik wat nodig is vir sy amp op aarde. Ek laat u wat My wil dien, nie in liggaamlike en geestelike nood nie, en My krag sal u deurstroom as u uself inset vir My Naam. Wees daarom nie bang en aarsel nie, vrees geen aardse las nie, maar verhef u oë en harte tot My, Wie u seën op aarde, omdat u liefde vir My en die naaste u aanspoor om vir My werksaam te wees.

Amen

'n Wys op die natuurkatastrofe. Dringende aanmaning om uself voor te berei

B.D.3949 - l Januarie1947

U almal wat My woord ontvang, roep Ek toe: Berei u voor op die komende tyd, wat groot veranderinge van u lewensituasie sal bring, wat u vir groot probleem sal stel, geestelik en aards, en wat u daarom nie ernstig genoeg sal kan neem, as u geen skade aan u siel wil berokken nie. Want u moet al vooraf krag put, omdat daar oorgrote eise aan u gestel sal word, sowel geestelik as liggaamlik. Die aardse lewe sal so swaar op u druk, dat u dit slegs met My hulp sal kan uithou, en dus sal u in die eerste plek met My verbind moet bly, u sal nie wankelmoedig mag word in u geloof nie, en dink dat Ek u verlaat het nie, want alleen in die geloof in My kan u troos en krag vind, en dan sal u na My toe kom en Ek sal u help. 

En of daar ook om u vele sal afval van die geloof in die aangesig van die groot nood, wat onherroeplik sal kom - bly standvastig en My toegekeer in u hart en u sal My en My aanwesigheid bemerk, u sal altyd die hulp vind wat Ek u beloof het. Nóg kan u nie geloof skenk aan dit wat Ek u steeds en steeds weer verkondig het nie, nóg lyk dit u twyfelagtig dat Ek Self duidelik sigbaar sal word. Maar die uur kom steeds naderby en daarmee `n totale ommekeer van die vertroude lewensomstandighede.

En daarop moet u uself voorberei, deurdat u uself vroeër al losmaak van alle materie, deurdat u die verdere leiding oor u lewe alleen aan My oorlaat en in die volle geloof in My nog net sorg vir u siel. Want die aardse, al dra u nog soveel sorg daarvoor, kan u nie behou, wanneer Ek dit vir u beter vind dat u dit verloor nie.

Maar wat Ek vir u wil behou, sal ook nie deur die natuurgeweld, waardeur Ek My sal openbaar, aangeraak word nie. Glo daarin dat Ek die lot van elkeen stuur in ooreenstemming met My Liefde en Wysheid en dat elke angstige sorg van u ongegrond is. Ek Self sorg so vir Myne, dat hulle nog op aarde so veel as moontlik rypheid van siel kan bereik. Want die tyd tot die einde is nog maar kort en dit beteken vir baie ook `n verkorte tyd van lewe op aarde, hulle moet en kan egter tog ook in `n korter tyd die doel bereik, omdat My Liefde hulle elke moontlikheid sal ontsluit. Neem daarom My woorde ernstig, hou rekening met `n spoedige einde en met die voor die einde plaasvindende natuurkatastrofe en verwag haar elke dag, want dit kom ook vir myne as `n verrassing. En vertrou u sonder beperking toe aan My, want Ek verlaat u ewig nie, as u maar net aan My dink, dan hoor Ek u wanneer u in u hart roep na My.

Maar gebruik die kort tyd produktief daarvoor, gee al die aardse strewe op en soek net om geestelike voordele te behaal. En bly My trou, ook in die grootste aardse nood, en u sal My as 'n voortdurende Helper aan u sy hê, u sal My, dikwels wonderbare hulp, duidelik ondervind, want dit het Ek aan u toegesê en My woord is en bly ewige waarheid. 

Glo daarin en dus ook aan die komende groot tyd van nood en berei u voor daarop, deurdat u voortdurend krag sal put uit My woord, deurdat u My inniger sal soek as ooit en met My in voortdurende verbinding sal bly deur gebed en werke van liefde, want u sal baie krag nodig hê, sodat u nie swak sal word wanneer Ek Myself openbaar deur die natuurgeweld nie. Maar vrees niks wat daar ook mag kom nie, want myne beskerm Ek, sodat hulle vir My, in die laaste tyd voor die einde, tot sterk steunpunte sal word op aarde, wat My moet help om My woord te versprei, sodat daar nog siele gered kan word wat van goeie wil is.

Amen

Ernstige aansporing om Christelike naasteliefde te beoefen

B.D. 4096 - 3 Augustus 1947

Sien u swakhede in en probeer dit uit die weg ruim, word nie ongeduldig as dit daarom gaan om u in die toestand van `n ander te verplaas nie en wees vol begrip, krenk die ander nie en neem die gebod van die liefde ernstig, soos wat die naaste u nodig het, hetsy vir daadkragtige hulp of ook vir woorde wat hom sal ophelder. Gee geen aanleiding tot onenigheid nie, probeer veel eerder om tot ooreenstemming te kom, neem ook `n voorbeeld van My, Wie alle mense met `n liefdevolle hart tegemoet getree het om hulle vir My te wen.

En so sal u ook steeds u bes moet doen om die harte van die ander te wen, u moet niks nalaat wat liefde kan opwek nie, want alleen in die liefde kan ook die volledige begrip vir die swakhede van die naaste tevoorskyn kom. En so beproef u uself, die een teenoor die ander, laat geen geleentheid onbenut waar u met `n liefdevolle woord of liefdevolle handelinge vreugde sal kan berei nie, want as u die leed van die naaste op `n afstand hou wanneer u hom innerlike vrede gee, doen u `n waarlik Christelike werk van naasteliefde, wat u seën sal oplewer, want u versterk hom daardeur liggaamlik en geestelik. Hy word self in `n liefdevolle toestand gebring, hy voel wederliefde en hy sal nie nalaat om sy liefde werksaam te laat word nie, en sy eieliefde sal afneem.

Wees geduldig en wees sagmoedig, vredeliewend en deemoedig en u lewe sal makliker wees, want die liefde is die beste wapen teen `n vyandelike houding, en liefde vergeef en verdra, sy gee en maak gelukkig, sy verbind die harte, sy heel die wonde en sal altyd begrip hê vir die swakhede en foute van die naaste en ten slotte tog oorwin, want die liefde is krag wat alles bereik wat sy wil.

Amen

Ernstige aansporing om te werk aan die siel

B.D.4419 - 26 Augustus 1948

`n Ryk skat staan u ter beskikking, waar die mense egter onverskillig verbygaan. Elke wysing daarop word wel aangehoor, maar laat geen indruk na nie.

Van alle kante kom u kennis toe oor `n toekomstige verandering van die lewe, maar u glo dit nie, en die tyd wat nog as `n laaste tyd van barmhartigheid te beskou is, gaan verby. U mense benut nie hierdie kennis nie, u let nie op My stem, wat u oor op verskeie maniere tref nie.

En so sien Ek My genoodsaak om dit so hard te laat weerklink, dat u dit wel sal moet hoor, ofskoon u ook dan nog nie gedwonge is om daarop ag te slaan nie, want u wil is vry. Die tyd het egter gekom wat die einde beteken, omdat die mense nie meer gewillig is om te verander nie, in weerwil van hulle vermoë om te verander. Hulle lewe heeltemal sonder geloof, hulle staan so ver van My af, dat hulle sonder enige geestelike toevoer van krag is en dus geen geestelike vooruitgang kan boek nie. Hul aardse lewe het volkome doelloos geword, want hulle gebruik dit nie vir die ewigheid nie, inteendeel, dit het vir hulle slegs `n doel vir hulleself, dus in stryd met My ewige ordening. En daarom wil Ek `n einde hieraan maak, sodat die aarde weer nuut verrys, sodat die geestelike ontwikkeling van die mense wat haar dan sal bewoon, weer verder kan gaan en Ek weer onder My skepsels kan vertoef en op hulle die krag van My Liefde kan uitstraal, omdat hulle My sal liefhet en daarna sal strewe dat Ek by hulle aanwesig moet wees. 

En so het vir hierdie aarde onherroeplik die laaste tyd gekom, dit is `n uitermate ernstige tyd vir alle mense, want hulle vra `n enorme verantwoordelikheid, omdat dit lewe of dood bring, maar nie alleen vir die liggaam nie, veel eerder vir die siel wat ewig moet ly of ook geluksalig kan word.

U mense moet na My woord luister, neem dit ernstig, berei u voor, probeer die geloof te verwerf, deurdat u met ernstige wil sal nadink oor dit wat u deur My boodskappers verneem, bied geen weerstand wanneer u gevra word om werksaam in die liefde te wees nie, want alleen dit bring u redding, dit bring `n innerlike verandering tot stand en is die lewe van u siel. Let op die nood om u heen en gryp helpend in waar dit moontlik is, plaas die eieliefde opsy en gee die naaste, wat in dieselfde nood is as u, meer aandag. Help hom en u sal ook geholpe word en glo daarin dat die einde naby is. Dan sal u ook u lewe beter benut, u sal u met die gedagtes aan die dood en aan `n voortlewe van die siel besig hou en u lewenswandel sal vanself in goeie weë gelei word, omdat die verantwoordelikheidsgevoel dan in u sal groei en u sal streef na die heil van u siel.

Ek wil u steeds maar net aanmaan, ter wille van uself, dat u aan u siel dink en aan haar welsyn u meer geleë sal wees, as aan die welsyn van die liggaam, wat Ek laat toekom wat dit nodig het, as u maar reken op die lig, op die waarheid, en u weg soek na My. Want vinnig gaan die tyd verby wat nog vir u oorbly, maar onnoemlik baie sal u nog kan bereik met `n goeie wil, omdat Ek elkeen help wat in My glo en probeer om My Wil te vervul. 

Amen

Aanmaning om standvastig te bly in die geloof

B.D. 4904 - 24 Mei 1950

U sal vir alles beloon word wat u om My ontwil sal moet verduur. Bly daarom standvastig en dink steeds daaraan dat die liggaam wel van u afgeneem kan word, maar nie die siel nie, dat mense wel die liggaam kan dood, maar dat die siel nie deur haar vyande gedood kan word nie. Bly standvastig in die geloof in My as God se Seun en Verlosser van die wêreld, want hierdie geloof wil mense van u afneem, mense wil My wegdring uit die gedagtes van die mense en dit bereik hulle deur brutale maatreëls, wat gemik is om hulle, wat swak van geloof is, aan die wankel te bring.

Vertrou dan tog op My, Wie u bystaan in elke aardse nood en u ook teen die maatreëls kan beskerm as Ek dit as goed beskou. Versterk u geloof, laat dit so standvastig word dat u vir uself niks daarvan aantrek wat die wêreld u aan wil doen nie. Dink aan My woorde: Ek wil u vir alles beloon wat u om My ontwil sal moet ly. As u geloof sterk is, raak die maatreëls van die aardse maghebbers u nie, dit maak u nie bang nie, omdat u in My u Heer sien, Wie Sy kinders in Liefde met sorge omring en hulle behoed teen die vyand van hulle siel.

Deur hom aangespoor, sal die wêreld u erg in die noute bring, maar u sal haar kan weerstaan as u uself maar by My aansluit, as u My in die stryd teen die vyand na u toe trek, Wie waarlik aan u sy stry, om ook die sege te behaal oor hom. U sal hom nie mag vrees nie en openlik van My en My Naam getuienis moet aflê, u mag nie swyg nie, want u moet praat waar mense My wil doodswyg.

Ek het u nodig, sodat u van My sal getuig wanneer die mense vrees om My te bely.

Dan moet u My werke in u, en My bestemming vir u, hardop verkondig, dan sal u hulle die bewys moet lewer wat standvastigheid in die geloof vermag, u moet nie vrees vir u lewe nie, wat geen waarde het as u u siel verkoop het nie, u moet inteendeel ook bereid wees om u lewe te gee en dit inruil vir `n heelwat heerliker lewe in die geestelike ryk.

Maar eers wanneer dit My Wil is, sal u van die aarde af weggeroep word, want teen My Wil in sal mense u geen leed kan berokken nie.

En daarom roep Ek u toe: Hou vol en bly standvastig tot by die einde - glo in My belofte dat Ek in die grootste nood kom om u te red en u na My toe te roep, weg uit die plek van verderf, uit die ryk van die duiwel. 

Verwag My en vrees nie, want My woord sal vervul word wanneer die tyd daar is. En Ek laat die myne waarlik nie in die hande van My teenstander val nie. Ek kom u haal om u te bring in `n ryk van vrede, en salig sal die wees wat sterk is en volhard tot aan die einde.

Amen

Ernstige aanmaning om te dink aan die lewe na die dood

B.D.5180 - 29 Julie 1951

Aan u mense op aarde roep Ek `n herhaalde waarskuwing toe: Dink aan u siel en u toestand na die dood. Want dit is `n bomate moeilike ommekeer in u aardse lewe, enkel en alleen met die doel dat u sal besin oor die dood van u liggaam en op dit wat daarna kom. Ek wil u opmerksaam maak daarop en u in alle liefde op die sware wys wat oor u sal kom, omdat u dan daarin sal glo, wanneer u nou nog nie kan glo nie, wanneer u nou nog alles as gefantaseer verwerp wat ernstige waarheid is.

U is in groot gevaar, want u gaan so maklik deur die aardse lewe heen, asof dit vir ewig sou duur en daar bly vir u nog net so 'n klein tydjie oor, dat ontsetting u sou aangryp as u op hoogte daarvan sou wees. U verspeel die lewe, onbeduidende sorge hou u besig en tog is slegs een ding belangrik: Dat u aan u siel dink, sodat sy al die moeilike gelykmoedig kan verdra om in die ryk hierna die ware lewe in lig en krag te begin. 

Maar dit lê by u mense self, in welke toestand u siel die geestelike ryk sal binnegaan. Steeds dringender vermaan Ek u om u gesindheid te verander, wat weliswaar nie sleg hoef te wees nie, maar wat te wêrelds ingestel is om dienstig te wees vir die geestelike ryk. 

Net soos `n liefdevolle vader roep Ek My kinders op aarde toe: Wees besorg oor u siel, dink aan die eintlike doel van u lewe en wees haastig, want die tyd tot by die einde is nog net kort. Verander uself voordat dit te laat is, dink daaraan welke lot op u wag as u aardse lewe ten einde geloop het en glo dat die lewe van die siel nie ophou met die dood van u liggaam nie, inteendeel dat sy voortleef, maar in die toestand wat u vir uself deur die aardse lewe self geskape het.

U is verantwoordelik vir u lot in die ewigheid, dit wil sê, u sal self die gevolge van u lewe op aarde op u moet neem, naamlik `n lot in duisternis as u die lewe verkeerd gebruik het. En u leef dit verkeerd, wanneer u sonder geloof en sonder liefde voortgaan, wanneer u My as u God en VADER nie erken nie en daarom ook nie My gebooie vervul nie, wanneer u maar net vir die wêreld leef, maar nie vir die geestelike ryk, wat u ware vaderland is en wat u onvermydelik sal moet betrek, wat net in sy sfeer so verskillend is, dat dit beide die hoogste geluk asook die bitterste kwelling kan beteken vir die siel, na gelang van haar toestand van rypheid. 

En vir hierdie toestand van rypheid is u mense verantwoordelik. Dit roep Ek u weer toe uit die hoogte, sodat u uself aan `n selfondersoek sal onderwerp en uself verander, sodat u die aardse lewe agterweë los om die geestelike lewe van u siel te bevorder.

Luister na My roepstem uit die hoogte, besin u, draai om voordat dit te laat is, want die dag wat Ek aangekondig het, kom onherroeplik. U het nie meer veel tyd nie, benut dit daarom en dra sorg vir u siel, sodat u die einde, wat vlak voor die deur staan, nie hoef te vrees nie. 

Amen

Aanmaning om die verganklike te laat los - geestelike besit

B.D.5200 - 31 Augustus 1951

U almal gee Ek `n woord van My liefde en barmhartigheid: Maak die boeie los wat u nog met die aarde verbind, dit wil sê, gee u siel die vryheid om uself in die geestelike ryk te verhef en laat die aarde agter, deurdat u u gedagtes hiervan afwend, dan trek die gees in u die siel na sy domein en u wen daardeur duisend maal meer as wat u ooit vir uself op aarde sou kon verwerf het. Vir u lyk die aarde, met haar materiële goedere, nog soos iets werklik en tog is alles verganklik en op die verganklike rig u u aandag.

Ek waarsku u daaroor uit louter liefde en barmhartigheid en Ek spoor u aan om alleen aan die werklike te dink, om dit vir die siel moontlik te maak om die geestelike ryk binne te vlieg, wat kan gebeur so gou as wat u u gedagtes van die wêreld afgewend het. Het u eenmaal geestelike besit verkry, dan lok die aardse goedere u steeds minder aan en dit word vir u steeds makliker om hoër op te vlieg, maar die eerste loslating van die wêreld sal u self uit eie wil moet volbring, u sal geweld moet gebruik wat slegs wilskrag vereis, om u vir `n kort tyd van die wêreld terug te trek en in stilte te gaan, dit wil sê, in uself skerp te luister en die gees in u daardeur die moontlikheid te gee om homself te uiter.

Die wil kan baie doen, omdat die gees dan helder insien dat die siel in die mens haarself na hom toekeer, dat sy haarself plaas onder hom. Maar nooit sal u mense die gees in u daartoe kan bring om homself te uiter, solank u gedagtes na die wêreld gewend is nie, solank u aan alles aandag sal skenk wat aards om u heen voorval, solank u nog materieel ingestel is.

Daarom roep Ek u woorde van liefde en barmhartigheid toe: Strewe nie na dit wat verganklik is nie, maar probeer onverganklike goedere vir uself te verkry, wat alleen die gees in u kan uitdeel, omdat hy `n deel van My is, van Sy Vadergees van ewigheid, omdat Ek dit self is, Wie Homself uiter deur die gees in u, en Ek Self sal u waarlik net dit gee wat ewig bly, wat nie onderworpe is aan die wet van die verganklikheid nie en wat slegs as rykdom deur u beskou kan word, omdat dit onverganklike skatte is, wat nooit meer van u afgeneem kan word nie.

Die geestelike besit sal u steeds gelukkiger maak en dit sal vir u tot werklikheid word, sodat u die aarde met haar goedere die rug toekeer, sodat u graag opgee wat deel uitmaak van die wêreld, om die heerlikste daarvoor in te ruil: die goedere wat van My afkomstig is en wat u voortdurend aangebied word, sodat u daarvan kan geniet en na u siel ryp word, en met hierdie goedere werk, solank u nog op aarde is, sodat u u geestelike rykdom kan vergroot, sodat u u medemense gelukkig kan stem en probeer om hulle van die wêreld afkerig te maak.

Werk onophoudelik met die geestelike skatte en dit sal hulleself vermeerder, ofskoon u voortdurend daarvan weggee. En ryk geseënd sal u binnegaan in die geestelike ryk, waar u dan eers u skatte in volle omvang sal kan oorsien, waar u tot u eie vreugde sal kan werk en vir al diegene die hoogste geluksaligheid sal kan berei wat u met u geestelike skatte gelukkig maak, omdat die liefde u daartoe gedryf het - die liefde vir My en vir die geestelike wat nog ly, wat u hulp nodig het om salig te word.

Amen

U plig om deur te gee. Waarskuwing vir vreemde kennis

 B.D.5808 - 19 November 1953

Niks moet u daarvan weerhou om vir die waarheid op te kom wat u van My af ontvang nie. En wat u nie deur My gegee word nie, laat dit geen deel van u sprake wees nie; wat Ek u nie gegee het nie, kan u ook nie oortuigend as waarheid verdedig nie, en alleen die oortuigde spreek sukses en kan seën bring.

Die (ware) kennis is onuitputlik - maar vir u lewe op aarde sal u net dit kan ontvang wat u ook sal kan verwerk. En die kennis laat Ek u toekom, steeds in ooreenstemming met u gedagtes en aangepas aan die rypheid van u siel. Ek wil net dat u `n korrekte, doelmatige lewenswandel lei en daarom stel Ek u in kennis van die taak van u lewe op aarde en verklaar u sodoende wat daar aan hierdie lewenstaak ten grondslag lê.

Alleen dit sal u moet weet, dat u gebonde skepsels is, maar wat hulleself in vrye wil van hulle boeie kan losmaak. En sodat u hierdie verlossing nastreef en sal bereik, vermeld Ek die riglyne vir u lewenswandel. Die verantwoordelikheidsbesef in u moet gewek word, wat dan u denke en handelinge sal bepaal.

En Ek gee u waarlik uitputtende opheldering daaroor - maar dit sal steeds net gedeeltelike kennis wees, in vergelyking met die volledige insig van `n tot ligwese ryp geworde siel in die ryk hierna. Wat Ek u gee omvat tog alle gebiede wat vir u wetenswaardig is, sodat u in `n sekere sin sonder leemtes onderrig is, sodat u steeds opheldering sal kan gee as u van menslike kant daarom gevra sal word.

En tog sou dit onverstandig van u wees om alles wat u van My af weet en in ontvangs mag neem, op `n wilde wyse aan u medemense, wat nog nie daarvoor ryp is nie, oor te dra en dit daarom nie sal begryp nie. U sal steeds net kan uitdeel wat die medemens nodig het, maar dit dan ook in volledige waarheid, omdat u uself aangebied het om My te dien en die diens vir My steeds bestaan in die uitdeel van die waarheid, omdat elke dwaling verreikende gevolge het. 

Die kennis wat Ek u laat toekom, gee eers vir uself `n helder lig, sodat u goed in staat sal wees om te onderskei of u medemens in die waarheid wandel, en of hy homself in dwaling bevind. En as u nou dwaling ontdek, sal u die waarheid daarteenoor moet stel, omdat u die reg daartoe het, en wel daarom, omdat Ek u Self onderrig en van My waarlik net waarheid ontvang kan word. 

Die ontvang van die waarheid lê u die verpligting op om haar deur te gee - dit moet steeds weer aan u gesê word. Daarom, wat u insien, gee dit onbesorg verder, maar swyg oor geestelike sake wat nog nie vir u duidelik is nie - of laat u nie deur medemense onderrig oor sake wat Ek Self van u weerhou het nie. Laat steeds net My woord geld en sluit u ore vir `n leer wat van buite af tot u deurdring. Want omdat Ek u geen uitsluitsel daaroor gegee het nie, vind Ek die kennis nie gunstig vir u nie. 

Elke vraag wat u self aan My stel, sal Ek u beantwoord, veral dan, wanneer die kennis deur u gebruik kan word om weer vir My te werk. Maar geensins moet u eie gedagtes as waarheid verdedig, solank as wat dit nie deur My Gees bevestig word nie. En dit is die geval, wanneer u uself deur medemense laat beïnvloed, om hulle idees en opvattinge aan te neem en daarvoor op te kom.

My draers van die waarheid lê Ek die gevoel vir waarheid en dwaling in die hart en steeds sal hulle ag slaan op hulle gevoelens. Steeds moet hulle ernstig na die waarheid verlang en hulle bes doen om slegs die waarheid te dien, dan sal hulle My ook dien en hulle denke sal vry bly van dwaling, en hulle sal bruikbare knegte vir My wees, wat suksesvol arbei vir My en My ryk.

Amen 

Die laaste reddingswerk - roepers en vermaners

B.D.5810 - 23 November 1953

U almal wat My wil dien, wil Ek aanneem. En daar is nog veel arbeid te verrig tot aan die einde en juis vir hierdie arbeid het Ek troue en ywerige knegte nodig, wat self bewus is van hulle taak en wat My so toegedaan is, dat hulle steeds net dit wil uitvoer wat hulle as My Wil herken, maar wat ook die geestelike lae vlak van die mense insien en hulle afskrikwekkende einde, as hulle hulleself nie gaan verander nie.

Die einde kom onherroeplik, want die mensdom trek dit self na haar toe en ook al streef daar `n handjievol opwaarts, hulle kan, wat dit aanbetref, die einde nie meer teëhou nie, omdat ook hierdie weinige geen geestelike ommekeer meer kan teweeg bring nie en die totale mensdom sonder ophou op die diepte sou afstuur - dus is `n positiewe verandering heeltemal uitgesluit, juis omdat die mense heeltemal vermaterialiseer is.

Die einde van hierdie aarde beteken weliswaar ook `n oordeel, `n vereffening van die goddelose lewenswandel, `n skeiding van die goeie en die slegte. Maar nog veel meer is dit `n daad van erbarming vir die ongelukkige geestelike wat hulleself in die diepte bevind, wat teëgehou moet word van hulle voortdurend negatiewe strewe en van wie die wilsvryheid dus weer opnuut ontneem word, net soos dit egter eweneens `n daad van liefde beteken vir die nog gekluisterde geestelike wat hulleself nog in positiewe ontwikkeling bevind.  

Daarom is `n einde dus nie meer teë te hou nie. En tog kan daar nog in die tyd baie daarvoor gedoen word vir die geestelike wat op die afgrond afstuur, vir die mense wat blind na hulle ondergang hardloop, elkeen wat gewaarsku word, kan bly stilstaan, homself besin en omkeer en op `n weg kom wat na `n ander doel lei. Elke mens kan teëgehou word in sy val na die diepte. Wie nou hierdie mense wat voortdurend hulle weg na omlaag neem, teenhou en hulle `n halt toeroep, wie hulle die verskrikkinge en kwellinge beskryf wat vir hulle aan die einde van hulle weg wag, wie hulle wys of terugvoer na die korrekte weg, hou weliswaar die einde nie meer teë nie, maar hy red die enkeles van die afgrond, want solank daar nog `n weg is wat omhoog lei, is dit vir hulle wat soek, nie te laat om op te gaan nie.

Solank die einde nog nie daar is nie, kan elkeen die verskrikkinge van die einde afsonderlik van homself afwend. Want Ek is `n God van liefde en nie van toorn nie, Ek is `n God van lewe en nie van dood en vernietiging nie. Wel staan My plan vas sedert ewigheid en niemand kan vermag om dit omver te werp nie, niemand kan ingryp in My wet van die ewige ordening nie, maar elkeen kan homself aanpas by hierdie ordening voordat dit te laat is en dit is eers dan te laat, wanneer die dag van die einde gekom het. 

Daarom seën Ek almal wat hulleself vir My as roepers en vermaners ter beskikking stel, wat raad gee en help, waarsku en vermaan. Ek seën almal wat self op die korrekte weg wandelend, ook probeer om hulle medemense nader te lok, Ek seën elke werk van liefde wat gedoen word met die doel om te red van die ondergang.

Solank die aarde nog bestaan, is dit die tyd van barmhartigheid, want solank kan die enkeling omkeer, tot besinning kom en homself verander. Want die mens is nog in staat om te dink en te bid. Maar wanneer die laaste dag gekom het, is dit vir almal te laat wat versuim het om hulle oë ten hemele te rig. 

Gebruik daarom almal die tyd wat nog vir u oorbly en verrig nog ywerig arbeid vir My, want u wat wetend is, moet u kennis onder die mense uitdra, en al is dit maar min saad wat op goeie bodem val en ontkiem, dit is `n reddingswerk wat buitengewoon dringend en nodig is en wat die inset van u hele wil vra. 

Maar word nie moedeloos en onverskillig nie, want daar is nie meer veel tyd oor nie. Daarom: Werk en bring tot stand, solank dit nog dag is, want die nag kom waarin u nie meer sal kan werk nie.

Amen

Wag u vir valse profete?

B.D.5987 - 28 Junie 1954

Ek sorg vir Myne en elke geestelike en aardse versoek vind vervulling, want Myne sal ook slegs aardse vrae tot My rig, soos wat die Gees uit My dit vir hulle ingee. En geestelik bedink Ek hulle steeds ooreenkomstig hulle wil, geestelike word hulle deur My gelei en versorg, omdat vir hulle die verwerwing van My ryk - die geestelike welsyn van hulle siel - die eerste is wat hulle nastrewe en daarom kan My Gees ook in hulle werk. En daarom kan hulle hulle weg onbesorg gaan, wat die korrekte is, omdat Ek hulle Self lei.

Pasop vir valse profete, maar weet dat daar ook egtes is, anders sou Ek nie teen die valse gewaarsku het nie. Maar egte profete sal u kan herken aan die wese van hulle persoon en hulle werke. Hulle span hulleself onselfsugtig in om maar net die medemens van die onheil te behoed, teen die invloed van Satan, teen hulle geestelike ondergang. Daarom verkondig hulle Jesus Christus, Wie alleen die mense kan ontruk aan Satan se invloed, Wie alleen hulle Redder en Verlosser is en hulle na die ewige lewe kan lei.

Hierdie profete verkondig heeltemal onbaatsugtig hulle Heer en wys tegelykertyd op die strafgerig van God wat die mense sal tref as daar geen geloof aan hulle woorde geskenk word nie. Hulle kondig vir die mense aan wat hulle te wagte staan wanneer hulle verder sal gaan op hulle verkeerde weg. Maar alleen die sorg om hulle sieleheil dryf hierdie dienaars aan, om hulle vermanende en waarskuwende stem te laat weerklink. Waar u so 'n profeet ontmoet, laat My woorde daar by u binnedring - luister aandagtig daarna, wanneer hulle tot u spreek en wys hulle nie af nie, want hulle liefde dryf hulle daartoe aan en daarom stuur Ek hulle ook onder die mense, dat hulle die naby synde einde vir hulle aankondig, sodat hulle (die mense) nie daaraan ten prooi val nie.

Daarom moet u nie elkeen afwys wat u die nabye synde einde verkondig nie, want hy wil u maar net red, maar nie slegs skrik aanjaag nie. Maar vele probeer om in so 'n funksie, ook `n bron van inkomste vir hulleself te verskaf. Hulle verbind `n aardse doel daarmee, en hierdie is geen dienaars van God nie, maar dienaars van die Satan. Want My teenstander wil verwarring stig onder die mense en dus sal hy self ook van My woorde bedien, ook hy sal praat oor die einde om die mense te laat glo dat hy in My opdrag spreek, om dan die gedagtes van die mense te rig op hulle aardse lewe, om hulle dan daartoe te bring om die wêreld meer as ooit aan te hang en hy sal die kuns verstaan om die wêreld in sulke skitterende kleure te skilder, dat die liefde van die mense steeds meer na die wêreld toegekeer word. 

Daar sal voor die einde sekerlik baie valse profete optree wat almal misbruik maak van die predikaat van ware profete - wat ook van die komende gebeurtenisse getuienis aflê, maar nie met die oog op My ryk nie, inteendeel steeds alleen hulle aardse doel vooropstel, maar wat hulleself ook van My woorde bedien, maar nie onselfsugtig is nie, veel eerder probeer hulle om eie voordeel te behaal. En daarom sal hulle prediking nie beantwoord aan die waarheid nie, daarom sal die wêreldse nog te veel uit hulle spraak te voorskyn straal, want wie nog deel uitmaak van die wêreld, kan haar nie verloën nie.

Maar u mense sal dit kan voel, wie deur My na u gestuur is, as u van My wil is en in die waarheid vasstaan. Dan sal u duidelik insien wie tot u spreek en u sal die roep van die ware profete volg, want hulle wil u alleen na My voer, hulle wil niks vir hulleself hê nie en hulle verag die wêreld.

Amen
God se vermanende stem - nuwe tydperk

B.D.6079 - 15 Oktober 1954

Laat die stem van God nie ongehoor aan u ore wegsterwe nie, want daar breek `n nuwe tyd aan - `n nuwe tydperk wat u wel sal kan meemaak, wanneer u ag slaan op dit wat God Self aan u sê, wanneer u aan Sy stem gehoor gee en u korrek vorm, net soos die nuwe tydperk dit van u verwag. Want hierin sal slegs die mense op aarde vertoef wat in die nouste verbinding staan met God, WIE dan ook te midde van Syne sal vertoef op aarde.

En hierdie omgang met God vra ook `n gesteldheid van die mens wat so 'n noue band toelaat. Maar dit sal u mense nog in hierdie laaste tyd kan bereik, want daarom spreek God u Self aan, dat u uit Sy woorde die noodsaaklikheid kan insien en ook die krag kan put om uself te omvorm tot wesens van liefde, waarsonder `n lewe op die nuwe aarde ondenkbaar is.  

Wat u nie uit eie beweging doen nie, moet u doen wanneer God dit vir u op die hart bind, so nadruklik en begryplik as wat u onder die indruk daarvan sal kan wees, wanneer u maar op Sy stem sal let, wanneer u Sy woorde ter harte neem en dit navolg.

Om in die lawaai van die wêreld die stem van God te hoor, stel u wil voorop, dan sal Sy in u klink, regstreeks of u sal tevredegesteld luister wanneer God deur Sy boodskappers tot u spreek - u sal die stem van die VADER herken, Wie besorg is oor u en u wil help wil om die weg uit `n toestand van die dood te vind - Wie die lewe vir u toeganklik sou wil maak.

Maar u sal self die weg moet gaan wat na die lewe voer. En op hierdie weg wys God u deur Sy woord. Hy Self onderrig u en Sy onderrigting is waarlik duidelik en ondubbelsinnig en sy kan in u `n helder lig ontsteek, wanneer u maar ag daarop sal slaan en haar nie in u ore laat wegsterwe nie. Of u dit wil glo of nie - die aarde gaan `n nuwe tydperk van ontwikkeling binne en ook hierin sal sy deur mense bewoon wees, maar wat in `n ander toestand moet wees as wat u wat tans op aarde is. Maar daar is vir u nog `n verandering moontlik, u sal self die graad kan bereik wat `n verblyf op die nuwe aarde toelaat, maar steeds net met God se hulp. 

Daarom klink Sy stem steeds weer vir u en spoor u aan om hierdie verandering van u wese na te strewe en so 'n innige verbinding met Hom aan te gaan, sodat u geskik sal wees om op hierdie nuwe aarde geplaas te word, wanneer die uur slaan. Want dit staan vlak voor die deur - spoedig is die termyn verby wat God vir u mense op hierdie aarde gestel het en spoedig sal Hyself die omvorming van die aarde voltrek wat `n nuwe tydperk van ontwikkeling inlei. 

En met alles wat ongeskik is vir die nuwe aarde, sal dit gedaan wees en passend by sy geestelike rypheid, weer gekluister word in `n nuwe vorm.

Luister na God se stem, wat u aanmaan en waarsku, sodat u tot diegene hoort wat deur Sy Wil gered word, wat Hy op die einde sal plaas in die paradys van die nuwe aarde.

Amen

God se waarskuwing vir die kwellinge van die hernieude kluistering

B.D.6694 - 20 November 1956

Daar kan ewighede verbygaan, alvorens u siele die weg na My sal vind; maar dit is verseker dat hulle eenmaal na My toe sal terugkeer.

Maar hierdie woorde moet u mense nie lou laat word in u geestelike strewe nie, u sal nie - in die sekerheid om eenmaal tog die doel te bereik om nie vir ewig verlore te gaan nie - onverskillig deur die aardse lewe mag gaan en die arbeid aan u siel agterweë laat nie, want u weet nie hoe vol kwellinge die tyd op hierdie aarde is vir die siele wat beskore is om te faal nie.  

Want dit is die tyd van die einde, dit beteken u dood - as u nie voortydig sal sterwe nie - wel ietwat anders as tot nou toe. Want die geestelike ryk sal na die einde van die aarde vir u geslote wees, wat andersins die siele opgeneem het wat van die aarde skei en wat ook in die geestelike ryk nog hulle proses om heeltemal ryp te word, kon voortsit as hulle dit sou wil.

Maar nou, na die einde van hierdie aarde, begin `n totaal ander ontwikkelingsfase, oral word die orde weer tot stand gebring, wat My ewige wet is, en dit beteken ook `n hernude inkarnering vir al die geestelike - beginnend met die kluistering in die hardste materie en opname van die tot nou toe gekluisterde in die ontwikkelingsproses wat steeds verder voortgaan. Al die onryp geestelike word ook weer geïnkarneer in die mees verskillende skeppings van hierdie aarde; en ook vir die geestelike ryk sal daar `n tyd van rus en vrede wees, omdat die duistere kragte nou geen stryd meer kan voer nie, want ook hulle is gekluister in die vorm. Die boeie is vir My teenstander aangeslaan, want sy aanhang is gebonde.

En so weet u dat u `n vreeslike lot tegemoet gaan na die einde van hierdie aarde, al het u ook die sekerheid om eendag vry te word van alle kwellinge en salig te mag wees. Maar die tyd tot dan toe mag u nie onverskillig benader nie en daarom sou u alles moet doen om nog voor dit, die weg na My te vind, want dit sal ewighede wees wat u dan nog op `n verre afstand van My sal deurbring. Maar deur u eie skuld, want voortdurend laat Ek u mense die kennis daaroor toekom, maar net baie min neem dit aan.

En die dae gaan verby en bly onbenut. En u kan dit glo dat u My vir die swaarste leed ewig dankbaar sal wees, wanneer dit u tot ander gedagtes gelei het, wanneer u deur die leed, nog voor die einde, die weg na My gevind het. 

Maar die leed is nog maar die enigste middel, die leed kan `n seën vir u wees wanneer dit u tot rede bring sodat u uself sal moet verander, voordat dit te laat is.

My Liefde wil nie dat die mense ly nie, maar My Liefde wil u deur weinige leed `n onmeetlik lange lydensweg bespaar, want Ek is op die hoogte van die mate van kwellinge, en wat Ek nog op aarde oor u gaan laat kom om u verandering te bewerkstellig, is onbeduidend te noem teenoor sulke kwellinge. Maar die verharde harte van die mense is nie anders te tref as deur oorgrote nood nie.

En daarom moet daar so 'n nood kom, as Ek nog `n paar wil wen, ook wanneer u mense nie sal kan begryp dat Ek oor alles swyg wat die mense mekaar aandoen, of wanneer Ek Self die mense hard aangryp deur gebeurtenisse, veroorsaak op natuurlike wyse.

Ek laat baie toe, want hierdie nood op aarde sal spoedig ophou. Maar die nood van die siele wat nie die weg na My vind nie, sal weer eindeloos lang tye duur.   

U sal eendag sekerlik by My beland, maar wil u self die tyd wat u ver van My afstaan, die tyd van rampspoed, wat die gevolg is van die verwydering van God, verleng? Terwyl dit tog vir u moontlik is om dit nou op hierdie aarde al te laat ophou!

Ek besweer u dringend: Glo hierdie woorde en keer in uself. Laat u gedagtes maar net vraend dwaal in die oneindigheid, sodat u opheldering kan verkry oor wat u dink nie geglo kan word nie.

En waarlik, Ek sal aan u vrae gehoor skenk, Ek Self sal u vasgryp en u help om die korrekte weg nog voor die einde te gaan, die weg wat na My en die ewige geluksaligheid voer.  Amen

Wag u vir die teenstander? Die stryd teen hom

B.D.6706 - 5 Desember 1956

Ongewoon hewig laat die optrede van My teenstander homself voel, want hy saai tweedrag waar hy maar kan. Daardeur dryf hy die mense geestelik en aards in die noute, hy verlei hulle om liefdeloos te handel, hy veroorsaak vyandskap waaruit iets goeds nooit kan voortkom nie en glimlaggend, vol hoon, kyk hy toe, hoe die mense wat deur hom aangehits is, mekaar bestry, hoe hulle probeer om mekaar skade toe te bring en daardeur heeltemal in sy mag kom.

U mense sal oplettend moet wees en elke kwaai woord, elke slegte daad leer beskou as sy werk en u sal u daarteen moet verweer. Want hoe meer u hom toegee, des te vaster sluit uself die boeie wat hy vir u aanlê.

Waar Ek kan werk, word vrede en eendrag wedersyds begryp asook die skenk van vergifnis, omdat die liefde daar is, wat My werksaamheid moontlik maak.

En net so maklik is die gebied te herken waar My teenstander homself ophou, want in sy domein heers liefdeloosheid, haat en vyandskap, verraad en onvrede. En die gebied moet u vermy, wanneer u self nie soveel krag besit dat u die teenstander tegemoet sal kan tree nie, sodat u op grond van u liefde orde kan skep, die situasie in ewewig bring en die teenstander verdring.

Maar in die eindtyd het hy groot mag, wat deur die mense self aan hom verleen word, want meestal staan hulle geïsoleerd in die wêreld: Geïsoleerd van hulle Skepper en Behoeder, geïsoleerd van die goeie geestelike wêreld en daarom is hulle `n goeie doelwit om aan te val vir My teenstander wat, sonder om weerstand te ondervind, hulle kan nader en wat hulle ook in sy gebied trek. Want daar is nie meer veel geloof en liefde nie, wat alleen My aanwesigheid moontlik kan maak en `n kragtige beskerming is teen hom, te vinde onder die mensdom nie.

Die mense het geen bedenkinge meer nie, sodat liefdelose handelinge en spraak so duidelik sigbaar is. Hulle noem dit veelmeer `n geregverdigde stryd om die daaglikse lewe baas te word, en dus: Om oog vir oog, tand vir tand te vergeld wat hulle aangedoen word, hetsy in die samelewing met die medemens, of ook in materiële opsig. Hulle sien nie die werksaamheid van My teenstander daarin nie, maar elkeen probeer slegs om homself te handhaaf en elke middel is vir hulle goed. Maar hulle bevind hulleself al in sy mag wanneer hulle maar `n liefdelose gedagte in hulleself laat opkom, wanneer hulle harde woorde gebruik of dade doen waaraan liefde ontbreek.

En hulle sou hulleself moet laat waarsku en diegene ontvlug wat hulle aan hulleself wil bind, hulle sal rus en vrede moet soek in My, hulle sal elke onedele gedagte moet afweer, hulle sal moet probeer om met liefde goed te maak wat liefdeloosheid aangerig het, dan sal hulle met My teenstander `n passende stryd voer, wat ook My ondersteuning sal ondervind, omdat Ek helpend kan ingryp, waar Ek so 'n ingesteldheid sien, wat volgens My Wil is. 

Probeer u aan elke onreine sfeer te onttrek, en as u dit nie kan nie, omdat u leef in `n gemeenskap met mense wat My teenstander die toegang nie ontsê nie, sluit u des te inniger by My aan en u sal rus en vrede vind in My en die bode van My Liefde sal `n kring om u sluit wat die duistere wêreld nie sal kan deurbreek nie. Maar wees oplettend en kyk om u heen hoe My teenstander aanhoudend besig is.

Herken hom en wend u van hom af. Daartoe sal elkeen die krag hê wat dit maar ernstig wil. Hy is koorsagtig werksaam in die laaste tyd. Maar `n oorvloed van barmhartigheid maak dit vir u moontlik om stand te hou en hom nie ten prooi te val nie. Gebruik hierdie barmhartigheid, roep My aan om krag en beskerming teen hom en u roepe sal waarlik nie tevergeefs wees nie.

Amen

'n Ernstige waarskuwing om die wêreld nie aan te hang nie 

B.D.6761 - 14 Februarie 1957

Daar sal altyd aan My woord getwyfel word deur diegene wat nog `n te sterk band het met die wêreld, wat nie weet om `n korrekte maat te hou in soverre dit net vir die wêreld waardering voortbring nie en hulle nie dink aan hulle taak op aarde nie. My woord vra een op sigself terugtrek van die wêreld, dit vra die oorwin van die verlokkinge en bekoringe wat van die wêreld uitgaan. En hiervan is daar eindeloos baie. En hou hulle hulleself nou by My woord, dan bly daar slegs onskuldige vreugde vir hulle oor, wat hulle siel nie meer in gevaar kan bring nie en hulle verlange na genietinge van geestelike aard neem toe. Dus kom hulle geensins te kort nie; slegs aan dit wat hulle nou eenmaal deur My word bedink, en nie deur My teenstander nie.

Maar hulle het nog baie mag oor die meeste van die mense en wat hy hulle dus aanbied, word liewer aangegryp, dit vervul die sinne van die mense en word daarom ook voortdurend deur hulle nagestreef. En dan sal My woord geen indruk maak nie, veel meer wrewelig afgewys word, omdat dit teen hulle verlange gerig is.

En so is dit ook te verklaar, dat elke band met My losser word, wanneer daar liggaamlike begeertes hulleself voordoen en nie teruggedring word nie, wanneer die oog van die mens homself te goed doen aan dinge wat slegs die liggaam behaag, - of wanneer aardse voordele die mens verlok tot werke wat weer net die liggaam en nie die siel van nut is nie.  

Dan kom My teenstander tussen My en die mense en dan sal ook My woord geen uitwerking meer op hulle hê nie, omdat My stem nie daarin verneem word nie. En u sal dit steeds kan vasstel dat mense wat hulleself al van die wêreld afgewend het, u `n ope oor skenk vir My woord, terwyl nog wêrelds gebonde mense dit totaal sonder begrip aanhoor en dit hulle eerder onaangenaam tref, omdat dit van hulle iets vra wat hulle nie wil gee nie, naamlik, afstand doen van aardse vreugde en genietinge. En hulle het die Satan nog heeltemal in sy mag.

U mense sal daarom nie genoeg gewaarsku kan word teen die wêreld, wanneer u die ewige lewe in geluksaligheid wil verkry nie. Wie nie aan `n lewe na die dood glo nie, sal maar net oor sulke waarskuwings lag en probeer om die wêreld te verower wat aan hulle maar net vreugde kan bied. 

Maar Ek spreek die mense aan wat daarin glo en spoor hulle aan om hulle lewe op aarde te benut vir die lewe na die dood. Slegs `n kort tyd gee hulle dit prys wat bekoorlik lyk om dan egter alles te kan besit: Geluk en saligheid, lig en krag en vryheid. En hoe meer hulle aan My aanmaninge en waarskuwinge gehoor skenk, des te dieper sal My woord ook indruk op hulle maak, want hulle verneem die stem van hulle VADER, wat in die aardse gewoel egter nie aangeneem word deur diegene wat hulleself nog te erg aan die wêreld oorgegee het nie. 

Die is dus ook nie verwonderlik wanneer My woord betwyfel word deur diegene wat dit sou moet herken nie, omdat hulle hulleself as My "verteenwoordigers" op aarde beskou. Ook hulle is meestal nog in die "ban van die wêreld". Ook hulle kon hulleself nog nie daarvan losmaak nie en is daarom ook nog aan My teenstander gebonde, wat hulle gedagtes in die war bring, sodat ook die vermoë om te oordeel, hulle ontbreek, wanneer My suiwer woord aan hulle gebring word. En dit geld nie net vir die offisiële verteenwoordigers van My Naam nie, maar ook vir diegene wat geestelike dinge nog te erg met wêreldse dinge verbind, wat hulle blik nog te erg op die wêreld rig in plaas van om hulleself daarvan af te keer.

Steeds weer moet Ek dit sê, dat die wêreld nie My ryk is nie, inteendeel die ryk van My teenstander, wat u sal moet agterlaat, dit wil sê, sal moet oorwin om My ryk in besit te kan neem. Maar dan sal ook My woord u ten seerste tref en dan eers sal dit vir u verlig wees soos `n lig uit die hemel. Maar nooit sal u uself vanself in sy skynsel begeef nie, wanneer u nog te veel aandag aan die verblinde skynligte van die wêreld skenk nie. 

En My woord is die lig wat suiwer en helder straal in die hart van diegene wat die wêreld oorwin het, wat met al hulle sinne strewe na die ryk wat nie van hierdie wêreld is nie.

Amen

Waarskuwing teen skyn en uiterlikheid

B.D.6833 - 18 Mei 1957

Ek ken al u gedagtes, Ek is op hoogte van u mees innerlike hartsgevoelens en daarom sal u My nooit om die bos kan lei nie. Dit wil Ek aan al diegene sê wat anders dink as wat hulle monde spreek, wat wel hulle medemense sand in die oë kan strooi, maar wat nooit hoef te glo dat Ek beoordeel wat die mond spreek nie, inteendeel steeds net na die hart kyk, hoe haar gevoelens is.

En so sal u mense ook kan insien dat elke na buitentoe sigbare manier van doen, sin- en doelloos is, dat dit steeds net geskik is om die innerlike gevoelens en opwellinge vir die medemens te verberg en dat dit alleen tot leuenagtigheid en veinsery aanspoor, wanneer die denke en gevoel van die mens anders is. Maar by My bly niks verborge nie. Ek sien tot in die uiterste verborge hoekie van die hart en Ek sal ook alle handelinge van die mens in ooreenstemming daarmee beoordeel.

Daarom sou Ek u graag net tot waaragtigheid opvoed. Ek sou graag in u die gevoel vir verantwoordelikheid wek, sodat u uself aanpak, dat u streng selfkritiek beoefen oor u denke en handelinge en dat u elke speletjie teenoor My agterweë laat, dat u uself heeltemal blootlê en u My so nader soos wat u werklik is - om dan ook u foute en gebreke in te sien en dan ook in alle erns aan uself te werk. Want al die mooipraat wat u graag doen, help u nie om u werklike daaronder te verberg nie. En Ek vra u: Is die oordeel van u medemense u meer geleë as Myne? Wat u wêrelds doen, sou so nou en dan wel aanleiding kan gee om u te verberg, vir u `n masker op te sit. 

Maar u speel ook wegkruipertjie op geestelike vlak. Waar dit oor die heil van u siel gaan, sou u dit waaragtig moet los, of u laat maar net blyk dat u nie in My ,as hoogs volmaakte, alles deurdringende Wese, glo nie.

En daarom is die mens wat alles nalaat ,wat as arbeid aan sy siel te beskou is, en dit ook openlik toegee, nog onnoembaar beter as diegene wat die indruk wil wek om goed en vroom te wees en tog geen enkele sorg aan hulle siel bestee nie. Want hulle weet wat hulle taak op aarde is, maar kom dit nie na nie, maar veins dit. En elke leuen is van die teenstander, dus skik u uself ook vrywillig na sy werkingsfeer.

Wie ernstig daarna streef om volmaak te word, werk in alle stilte aan hulleself en die medemens sal maar weinig daarvan merk, slegs die lewenswandel in liefde is herkenbaar na buite. Ook werke van liefde kan voorgegee word en in waarheid gerig wees op `n bepaalde doel, maar ook dit word nie deur My gewaardeer nie, want ware liefde ontwaak in die hart van die mens en is nie deur uiterlike handelinge te vervang nie. 

Dit sou alle mense vir hulleself goed aan die ore moet haak, dat Ek ware erns verlang, waarby die heil van die siel nagestreef word, dat Ek geen genoegdoening neem met uiterlikhede, wanneer die erns van die liefde daarby ontbreek nie en dat niemand hom teenoor My kan voordoen nie. In gees en waarheid moet u bid en so moet u ook in gees en waarheid handel.

Maar elke uiterlikheid is skyn en bedrog, wat die hart ook soms insien en die mens moet daarom alle uiterlikhede vermy sodra daar in sy hart die diepe en ernstige verlange is om homself met My te verbind. Dan is vir hom elke uiterlikheid net storend om homself innerlik te konsentreer, dan sal hy homself ook ver hou van tradisionele gebruike wat niks anders is as simbole waaraan die eintlike betekenis ontbreek nie.

By baie mense ontbreek dit natuurlik ook aan die korrekte erns om hulle wese te verander, op te hef en tog sal dit hom maar net `n lewe in geluksaligheid oplewer, want `n verkeerd gevormde siel kan nie in `n sfeer geplaas word waar hy sou vergaan nie. Hy kan die ligryk nie ingaan, wanneer hy homself vooraf nie so gevorm het, dat hy ontvanklik geword het vir lig nie. En met die doel van hierdie omvorming bevind hy homself op aarde.

En daarom sou hierdie omvorming, die verandering van die wese, met alle erns uitgevoer moet word, want daar is maar `n kort tydjie wat die mens ter beskikking staan daarvoor, wat egter voldoende is, wanneer hy die wil het om My te bereik. 

Dan sal Ek hom waarlik bystaan en hom op elke manier help om ryp te word, dan sal hy homself herken en vanuit sy hart roep na My en Ek sal sy roep verhoor, omdat dit in gees en waarheid na My opgestuur word.

Amen

Aansporing aan alle arbeiders in die wingerd

B.D.7599 - 14 Mei 1960

Die golwe sal steeds hoër styg wat vir u, My dienaars op aarde, wil vasgryp en u sal in verskillende soorte benouenisse beland en tog sal u My trou moet bly in al u nood van liggaam en siel. U sal steeds daaraan moet dink dat dit die tyd van die einde is waarin u leef. En hierdie tyd van die einde sal u nog baie verrassings besorg, van welke aard dit ookal mag wees. 

Maar dit is seker, dat u uself trou aan My openbaringe sal moet hou, aan My woord, wat uit die hoogte tot u klink. Want u sal ook dan moet weet, dat My teenstander baie verwarring tot stand probeer bring, deurdat hy groot dwalinge in die waarheid sal probeer strooi en hy ook sal slaag, omdat die mense dikwels geen onderskeidingsvermoë besit nie, omdat dit die mense dikwels daaraan ontbreek dat hulle gees gewek is.

Maar hulle kan vra vir die gawe van onderskeiding, omdat Ek waarlik die mens wat die waarheid ernstig begeer, nie in dwaling sal laat voortgaan nie. En Ek laat u ook waarlik die kennis toekom wat u nodig het, om in die komende tyd goeie werk in My wingerd vir My en My ryk te verrig - en u daarom ook nie genoodsaak sal wees om vreemde geestelike goed u eie te maak, wat u nie van My ontvang het nie. 

Maar u moet oplettend wees op die gebeurtenisse om u heen, van die lewe en die verdrukking in hierdie wêreld en die handelinge van die mense, omdat u dan ook die doen en late van diegene herken wat woed in die laaste tyd, omdat hy weet dat hy nie veel tyd meer het nie. En so gee Ek u ook steeds weer te kenne, dat u aan My die stuur en leiding sal moet oorlaat, want Ek weet waar en hoe `n mens ook `n troue kneg kan wees vir My, wat van plan is om vir My te arbei. En vir hom wys Ek waarlik ook sy werksaamheid toe en hy sal nie nodig hê om self die arbeid te soek wat hy vir My moet uitvoer nie.

Maar dit is die werk van My teenstander, om steeds weer die denke van die mense in die war te bring, hulle aan te hits en van die pad te bring, hulle die innerlike rus te ontneem, die mense teen mekaar op te steek en alle vrede te verstoor. Die werksaamheid van My teenstander bestaan ook daaruit om die blik van die mense af te lei van suiwer geestelike gebeurtenisse en te rig op praktyke van onryp geeste, wat hulleself bedien van mense wat van hulle afhanklik is om onrus te stig. 

U moet u weg vasberade gaan, bereid om My as troue knegte te dien en steeds net wag waar Ek u sal plaas vir u diens. En Ek sal u lei - maar onderneem niks eiesinnig nie, maar laat Ek alles reël, want Ek weet wat sukses oplewer of wat tevergeefs is. Ek ken ook die werksaamheid van My teenstander en kan u steeds maar dié raad gee: Om u tot My te wend, u aan My oor te gee en nie te handel uit oordrewe ywer nie, omdat elke onrus die werk van My teenstander is, maar u die innerlike vrede alleen by My kan vind.

En laat My u Leier en vaste Begeleier wees, dan sal alles vanself so verloop dat u slegs u innerlike aanmaninge hoef te volg en u korrek en goed handel vir My en My dus dien as My knegte in My wingerd. Maar laat u nie beïnvloed deur 'n vreemde mag nie. En steeds weer sal u `n vreemde mag te vrees hê, wanneer die innerlike rus u verlaat.

Alles moet sy tyd hê en ook die werksaamheid van die bose kragte word deur My toegelaat, sodat die mense hulleself kan beproef hoe ver hulle daaraan weerstand kan bied. Maar Ek stel hulle dan My Krag daarteenoor, wanneer dit tyd is, en dan sal ook u, My dienaars weet, dat u nou aktief sal moet wees en werk vir My. En daarom is slegs dit nodig: Dat u uself vol vertroue aan My oorgee en om My leiding vra en u sal dan ook geroep word tot die diens om, net soos die voor My, tot `n sukses te word.

U moet nie vanuit uself sake aanpak, sonder om die opdrag daarvoor, van My te ontvang het nie. Maar u moet te alle tye bereid wees om My te dien en dan word u ook so gelei, dat u vir My goeie arbeid in die wingerd sal kan verrig, dat u siele kan red voor die laaste verderf, dat u dus in waarheid vlytige knegte vir My sal wees in die laaste tyd voor die einde.

Amen

Aansporing om weerstand te bied in die eindtyd 

B.D.8136 - 26 Maart 1962

U sal seker kan wees daarvan, dat Ek by u aanwesig is, sodra u My stem verneem. U kan glo dat My Gees in u werk, sodra u uself innig met My verbind en begeer om My te hoor. 

Maar die voorwaarde moet vervul wees, dat u uself tot `n opnamehouer vir die stroom van My Gees sal vorm, dat u u hart gereed gemaak het vir My teenwoordigheid. En dit kan slegs die liefde tot stand bring, wat dan ook die lewende geloof voortbring aan My werksaamheid in u, waar u andersins nie binne-in u sou kon luister na My stem nie. 

Maar as u My aanspreking hoor, dan moet die deemoed ook u hart vervul, want slegs aan die deemoedige skenk Ek My barmhartigheid, en My aanspreking is `n barmhartigheidsgeskenk van ongelooflike betekenis. Maar dan sal u ook daarvan oortuig kan wees, dat u in die waarheid wandel, want wat Ek u nou sê in `n regstreekse aanspreek, is waarheid, omdat dit van die Gewer van die waarheid, van die ewige Waarheid Self, uitgaan. En so, beskou u steeds as My dienaars, wat steeds maar net sal wil, dink en handel, net soos dit met My Wil ooreenstem. Want u sal geen opnamehouer van My goddelike Gees wees, wanneer u uself nie in vrye wil u dienste sou aangebied het nie en dus My welbewus u wil skenk, wat uself dus op My rig en u met gevolg die wilsproef op aarde afgelê het en u uself op die terugweg bevind en al kort voor u doel aangekom het. Hoe anders moet Ek nou dan u missie vir u bevestig, waarvan u die uitvoering daarvan vrywillig vir My aangebied het? 

Ek kon u vir hierdie missie uitgekies het, omdat alle voorwaardes aanwesig was en Ek wil dat u ook u missie uitvoer en u op geen enkele wyse laat weerhou nie, want dit is belangrik en soek Ek My knegte met `n sterk wil nie willekeurig uit nie, wat sal standhou teen al die aanstorming van die kant van My teenstander. Hy deins waarlik vir geen middel terug nie, wanneer hy hoop om daardeur die lig te kan doof wat helder van bo na die aarde toe straal. 

Word daarom nie wankelmoedig in die geloof om vir My goeie dienaars te wees nie, inteendeel hou u net vas aan My en die verleier sal wyk, wanneer hy sien dat sy planne en voornemens tevergeefs is. Maar Ek laat ook aan hom die volste vryheid toe, want dit is die laaste tyd. Spoedig sal sy aktiwiteite ten einde loop en vir solank sal Ek ook weet om u, wat My bewustelik wil dien, te beskerm, as u maar van My is en bly. En gebruik alle krag om in My wingerd te arbei.

Laat u nie bang maak nie, glo en vertrou veel eerder op My, Wie u waarlik sal beskerm en u nie sal prysgee aan die dwaling nie, omdat u ernstig na waarheid verlang.

Hou u hart steeds geopen vir die stroom van My Liefde en ontvang onafgebroke die brood des hemels, die lewende water.

Laat u deur My voed en lawe en u sal toeneem in krag en My met vreugde dien. Maar luister nie na wat mense vir u sê nie, wanneer dit nie ooreenstem met My woorde nie. Weliswaar laat Ek aan elkeen die vryheid, want die wil van die mens dwing Ek nie, maar elkeen moet homself ernstig afvra in welke betrekking hy tot My staan om ook korrek te dink en te handel voor My oë.

En hierdie korrekte verhouding moet u steeds tot stand bring en u sal dan ook kan seker wees daarvan, dat u onder My beskerming staan en My teenstander nie hoef te vrees nie. Maar hy sal u in die noute bring tot aan die einde, omdat hy weet dat hy nie meer veel tyd het nie.  

En dit moet vir u ook die verklaring wees vir die eienaardige gebeurtenisse wat nog sal plaasvind, maar wat u steeds sal kan afweer met My hulp en My krag, want Ek verlaat hulle nie wat van My wil is en bly nie. Ek gee hulle die krag om te weerstaan - Ek verleen hulle steeds My beskerming sodat hulle hulle taak op aarde kan vervul binne My Wil.

Amen

Vermoë om te oordeel. Waarskuwing teen die werksaamheid van die teenstander

B.D.8432 - 7 Maart 1963

Steeds sal u die krag toegestuur word om vir My te werk, wanneer dit u wil is. U sal daarvan seker kan wees dat Ek u denke korrek sal lei en u daarom korrek en regverdig sal oordeel wanneer dit ook u wil is. Want Ek ken u hart, Ek is op hoogte van u gedagtes en wanneer Ek dit Self wil dat u die waarheid van My in ontvangs moet neem en versprei, dan moet Ek in u ook die sekerheid lê, om in die waarheid te wandel en Ek moet u die vermoë gee om korrek te oordeel aangesien u andersins nie geskik sou wees om die waarheid te versprei nie.

Daar is baie geestelike leringe wat as waar beskou word, as uitgaande van My, en wat tog nie hulle oorsprong by My het nie, maar by My teenstander. Bedink dat die lig van bo, wat alles stralend helder verlig en deur die duisternis heen breek, My teenstander baie van sy aanhang afhandig maak en dat hy daarom alles doen om dit te verhinder, om die lig te vertroebel, omdat hy nie meer in staat is om dit te doof nie.

En so sal hy homself vertoon met `n masker op, hy sal dieselfde wil doen as Ek. Hy vind genoeg opnamehouers wat hom nie kan deursien nie en daarom gewillige dienaars vir hom is. En deur hulle sal hy homself ook te kenne gee, egter nie deur die werksaamheid van My Gees nie, Wie hy nooit aanleiding kan gee om Homself te uiter nie. 

Maar die eie denke van `n mens met die verstand, probeer hy op so 'n manier te beïnvloed, dat die resultate van die denke opgemerk word as "oorgebringde geestelike lering" deur mense wat op die voorgrond wil tree, maar die ware deemoedige ingesteldheid tot My nog ontbeer en wat ook nie hulle praktyke wil opgee nie, omdat die verlange na die waarheid hulle nie so vervul, dat Ek hulle sou kan beskerm van verkeerd denke nie.

Netso is die werksaamheid vanuit die geesteswêreld in die laaste tyd besonder duidelik, want My teenstander beïnvloed ook die siele wat hulleself in duisternis bevind, om die mense, deur middel van gedagtes, dwaallere te laat toekom, en omdat geestelike kontakte met hierdie wêreld, wat nog deel uitmaak van die teenstander, dikwels deur die mense nagestreef word, is ook die voorwaarde vir onderrigting van geestelike aard gegee wat geen aanspraak kan laat geld op waarheid nie. 

Maar dit alles is slegs die gevolg van die verkeerde lewenswandel van die mense wat nie lewe ooreenkomstig My Wil nie en daarom in die besonder in die eindtyd aan sulke misleiding blootgestel is. En Ek kan maar net steeds daarteen waarsku om nie alles te glo wat u aan geestelike leringe aangebied word nie, maar Ek kan u nie dwing nie, nog om die verkeerde af te wys, nóg om die ware aan te neem. Ek moet dit aan u oorlaat, maar gee in elke mensehart `n fyngevoelige speursin, sodra die maar na die suiwer waarheid verlang.

Dat die mense in die eindtyd egter uitermate in die noute gedryf sal word deur My teenstander, is voortdurend aan u bekend gemaak en dit is begryplik, dat hy alles sal probeer om teen My en die suiwer waarheid in te gaan. En sy truuk is om skynbaar dieselfde te gee en tog die mense totaal verkeerd te onderrig, omdat hy weet, dat deur dwaling, die doel nie bereik word wat die mens op aarde moet bereik nie en waartoe Ek hom deur die toestuur van My woord wil help nie. Sy voortdurende strewe is om verwarring aan te rig, waar slegs die liefde in die mens `n helder lig ontsteek, wat ook die dwaling blootlê; maar waar die mense weinig liefde het, sal ook die dwaling angs aanjaend om hulleself heen gryp.

Maar u wat u in vrye wil vir My aangebied het om My en die suiwere waarheid te dien, moet op hoogte wees daarvan. U moet nie deur hom mislei word nie en daarom lê Ek u die wil om weerstand te bied in die hart en Ek sal My ook aan u bekend maak daar, waar Ek Self aan die werk is en die suiwer waarheid na die aarde lei. Want Ek giet My Gees uit oor alle vlees, wat egter ook inhou, dat die denke van die mense korrek gelei word en wat daarom die uiting van My Gees ook sal verneem en in gesprekke onder woorde kan bring.

U sal die ooreenstemming kan vasstel en dan ook weet dat My Gees werk in diegene wat u weg kruis en ook dadelik die waarde insien van dit wat Ek u Self van bo laat toekom. En glo dat Ek die denke van elke mens verlig wat ernstig na die waarheid streef en die weg na My gaan, Wie hom die suiwere waarheid alleen kan skenk. 

En wat u mense vertel word, ondersoek dit steeds met ernstige verlange om net vir My en die suiwer waarheid te dien en u sal dan verseker herken waarvan die geestelike lering uitgegaan het, want op die einde sal daar baie valse Christusse en baie valse profete optree, teen wie Ek u voortdurend gewaarsku het.

Maar ook ware profete sal u moet herken, deur wie Ek Self, Wie die ewige Waarheid is, My aan die mense bekend maak.

Amen
